
Na osnovu člana 64. stav 2. tačka v. Zakona o visokom obrazovanju („Sl. Glasnik  Republike 
Srpske“ br. 73/10) i člana 31.Statuta  Visoke poslovno tehničke škole Doboj, Senat škole  na 
sjednici održanoj 26.01.2012.godine, donosi:  

 

PRAVILNIK O NASTAVI I POLAGANJU ISPITA 

 

Član 1. 

Ovim pravilnikom bliže se uređuje postupak izvođenja nastave, ispitivanja i ocjenjivanja, rokovi 
i termini polaganja ispita za prvi ciklus studija koji vodi do zvanja završenog dodiplomskog 
studija (the degree of Bachelor) ili ekvivalenta (u daljem tekstu: dodiplomski studij) na Visokoj 
poslovno tehničkoj školi (u daljem tekstu: Škola). Dodiplomski studij za sticanje diplome traje 
tri godine, a vrednuje se sa 180  (E)CTS studijskih bodova ((E)CTS studijski bodovi odgovaraju 
kriterijima Evropskog sistema prijenosa kredita – European Credit Transfer System – ECTS). 

Član 2. 

Nastava će biti izvođena prema nastavnim planovima i programima obaveznih, izbornih i 
fakultativnih predmeta utvrđenih članom 23. Statuta Visoko poslovne tehničke škole. 

Član 3 

Uspjeh studenata na ispitu i drugim provjerama znanja, vrednuje se i ocjenjuje sistemom 
uporedivim sa (E)CTS sistemom kako slijedi :  

Slovna 
ocjena 

 

Numerička 
ocjena 

       Opisna ocjena / definicija ocjene 

A 10 IZVRSTAN - izvrstan nastup sa manjim greškama 

B 9 VRLO DOBAR - iznad uobičajenog standarda, ali sa pojedinim
greškama 

C 8 DOBAR - generalno cjelovit rad sa određenim brojem upadljivih
grešaka 

D 7 ZADOVOLJAVAJUĆI - jedan odgovor ali sa značajnim
nedostatcima/manama 

E 6 DOVOLJAN - nastup studenta zadovoljava minimum kriterija 

FH 5 NEDOVOLJAN - zahtjeva se pomalo dodatnog rada prije dodjele
kredita za prolaznu ocjenu 

F - NIJE ZADOVOLJIO - zahtjeva se znatan dalji rad 

 

Uspjeh studenata na ispitu i drugim provjerama znanja vrednuje se i ocjenjuje na slijedeći način: 

10 (A) – izvstan od 91 – 100 bodova; 

9 (B) – vrlo dobar od 81 – 90 bodova; 

8 (C) – dobar od 71 – 80 bodova; 

7 (D) – zadovoljavajući od 61 – 70 bodova; 

6 (E) – dovoljan od 51 – 60 bodova; 

5 (FH) – nedovoljan do 50 bodova. 

 

Član 4. 

Rad studenata se prati i ocjenjuje kontinuirano u toku jednog semestra.  

Ocjenjivanje se vrši dodjeljivanjem bodova za svaki oblik aktivnosti i provjere znanja u toku 
semestra i na završnom ispitu, na kojem se utvrđuje konačna ocjena. U strukturi ukupnog broja 
bodova najmanje 50% bodova mora biti predviđeno za aktivnosti i provjere znanja u toku 
semestra. Završni ispit se u strukturi ocjenjivanja može vrednovati sa najviše 50% bodova. 

Studenti se mogu opredijeliti za polaganje ispita bez predispitnih obaveza, ukoliko se 
odluče za integralni način polaganja (cjelokupnog gradiva).  

Nastavnik – saradnik dužan je da odgovorno i pravilno evidentira način na koji je student dužan 
polagati ispit. Studenti koji ne izađu na polaganje parcijalnog testa, ili ne predaju seminarski rad, 
ne mogu polagati ispit parcijalno (ispit polažu integralno). 

Visokoškolska ustanova je obavezna u svakom semestru organizovati za vanredene studente  
nastavu „u učionici“ po pravilu prve, osme i petnaeste nedjelje svakog semestra.  

Vanredeni studenti obavezni su prisustvovati oblicima provjere znanja kako je predviđeno 
silabusima predmeta za svaki studijski program. 

Član 5. 

Oblici provjere znanja mogu biti pismeni, usmeni i praktični.  Ispit može biti pismeni, usmeni i 
praktični. Pismena provjera se po pravilu vrši putem testa ili pismenog rada. Način ispitivanja 
određuje nastavnik.  

Ispit i svi oblici provjere znanja su javni.  

Rezultati pismenih ispita se čuvaju do 1. novembra sljedeće školske godine.  

Član 6. 

Studij I stepena se završava polaganjem svih ispita i/ili izradom završnog rada u skladu sa 
studijskim programom.  

Član 7. 

Završni ispit se obavlja u toku posljednje sedmice nastave ili u toku redovnih ispitnih rokova. 
Studenti koji ne polože ispit (ne zadovolje) u regularnom (redovnom) roku mogu polagati 
popravni ispit iz predmeta koji nisu položili na kraju jednog semestra. Između regularnog 
(prvog) i popravnog ispitnog roka nastavnici i saradnici će konsultacijama, a po potrebi i 
dopunskom nastavom pomoći studentima da se pripreme za popravni ispit.  

Član 8. 

Studenti imaju pravo da upišu narednu godinu studija u skaldu sa članom 49.  i članom 152. 
Zakona o vioskom obrazovanju („Sl. Glasnik RS“ br. 73/10). 

Student nezadovoljan pozitivnom ocjenom ima pravo da podnese zahtjev za poništavanje ocjene 
u roku od tri dana od dana polaganja ispita. Odluku o poništenju ocjene donosi Direktor Skole. 
Student ima pravo da ponovo polaže ispit u drugom terminu istog ispitnog roka. 
Poslije tri neuspjela polaganja istog ispita, student ima pravo da, na lični zahtjev, polaže ispit 
pred ispitnom komisijom. Ispitnu komisiju imenuje direktor Škole. 
Student ima pravo da nadležnom organu Škole podnese prigovor na dobijenu ocjenu, ako smatra 
da ispit nije obavljen u skladu sa zakonom i opštim aktom Škole, u roku od dva dana od 
dobijanja ocjene. 
Direktor Škole u roku od tri dana razmatra prigovor i donosi odluku o prigovoru. 
Ako se usvoji prigovor studenta iz prethodnog stava, student ponovo polaže ispit pred ispitnom 
komisijom u roku od 7 (sedam) dana od dana prijema odluke o prihvatanju prigovora. 
Direktor imenuje predsjednika i dva člana komisije u roku od 24 sata od primitka zahtjeva, ako 
ocijeni da je zahtjev opravdan, s tim da jedan član komisije mora biti iz drugog nastavnog 
predmeta, a ispitivač s čijom ocjenom student nije bio zadovoljan ne može biti predsjednik 
komisije.  

Pismeni ispit ili pismeni dio ispita neće se ponoviti pred komisijom, već će ga komisija ponovo 
ocijeniti. Komisija će ocijeniti i sve radove koje je student radio u toku nastave i vježbi. 
Komisija može donijeti ocjenu na bazi samo pismenog ispita i rada u toku nastave i vježbi ili 
obaviti i usmeni dio ispita. Komisija donosi odluku većinom glasova. Student može tražiti 
komisijski ispit iz najviše dva predmeta na kraju jednog semestra.  

Član 9. 

Rokovi i termini polaganja ispita definisani su članom 49. Zakona o visokom obrazovanju („Sl. 
Glasnik RS 73/10“).  

 

Član 10. 

Ovaj pravilnik stupa na snagu danom donošenja.  

Broj: 009-2-4/12 

Datum: 26.01.2012.godine 

  

                                                                               Predsjednik Senata 

                                                                         ________________________ 

                                                                               Dr Srećko Novaković 

